
ПАТШАЛЫҚ РЕСЕЙ ЖУРНАЛИСТИКАСЫНДАҒЫ ҚАЗАҚ ХАЛҚЫ  
ТУРАЛЫ ТАРИХИ ДЕРЕКТЕРДІ ЖАҢАША ТАЛДАУ

Ғылыми әдебиеттерде «Патшалық Ресей үкіметі Орталық Азия және Түркістан өлкесі, оның 
ішінде қазақ даласында қатаң отарлық саясат жүргізді ме?» деген мәселенің қызу пікірталас 
тақырыбына айналғанына бір ғасырдан астам уақыт өтті.

Кейінгі онжылдықта патшалық Ресейдің Орталық Азия аймағында, оның ішінде 
Түркістан өлкесінде жүргізген отаршылдық саясаты тақырыбында көптеген мақалалар 
жарық көрді. Атап айтқанда, Қазақстан, Қырғызстан, Өзбекстан, Ресей, Жапония, Италия, 
АҚШ, Франция, Германия, Ұлыбритания ғалымдары бірлесе ғылыми-зерттеу жұмыстарын 
жүргізді.

Батыс Еуропа және АҚШ ғалымдары Ресей патшалық билігі өзі жаулап алған аймақтарды 
экономикалық жағынан ғана емес, рухани-ағарту тұрғысынан да барынша басып-жаншып, 
отаршылдық әрекеттердің ең қатаң әдіс-тәсілдерін қолданды деп есептейді.

Мақаланың мақсаты – ХІХ ғасырдың соңы мен ХХ ғасырдың бас кезінде жарық көріп тұрған 
орыс газет-журналдарындағы мақалалар мен очерктердегі тарихи деректер негізінде патшалық 
Ресей үкіметінің Орталық Азия елдерінде және Түркістан өлкесінде, оның ішінде қазақ даласында 
жүргізген қатаң отарлық саясатына ғылыми баға беру.

Негізгі бағыттары мен идеялары – отаршылдық саясатты ақтағысы келетін кейбір зерт­
теушілердің «патша билігі қанаушы үкімет емес еді; мұндағы саясат шыдамдылықпен ерекшеленді, 
бірінші кезекте экономикалық қанау емес (аймақтар империяға кіріс әкелмеді), стратегиялық 
міндеттер тұрды; өйткені Ресейдің өзі Батысқа тәуелді болды; империя орыстық санаға емес, 
таптық ұстанымға негізделді, орыстар мен орыс еместер арасындағы алауыздық айтарлықтай 
болмады, Ресей жергілікті халықты өз қатарына қосуға тырысты» деген тұжырымдарын ғылыми 
негізде теріске шығару.

Зерттеу әдістемесі – тарихи газет-журналдардағы мақалалар мен очерктердегі деректер мен 
мәліметтерді салыстыра отырып, сыни талдау жасау, оларға ұлттық көзқарас тұрғысынан баға беру.  

Негізгі нәтижелер, талдау және тұжырымдама – біз патшалық Ресей тұсында, ХІХ ғасырдың 
соңы мен ХХ ғасырдың бас кезінде жарық көріп тұрған газет-журналдардағы мақалалар мен 
очерктердегі тарихи деректер негізінде қазақ даласын, оның ішінде Түркістан өлкесін отарлау 
саясатының қалай жүргізілгенін қырық жылдан бері зерттеп келе жатырмыз. Өзіміз жинақтаған 
тарихи журналистика тұрғысындағы деректер мен мәліметтер негізінде бұрын жарияланбаған 
ғылыми нәтижелерді ұсынып отырмыз.

Зерттеудің құндылығы – патшалық Ресей билігі шығарып тұрған отаршыл бағыттағы 
баспасөзге Қазақстанның қазіргі ұлттық идеясы тұрғысынан баға берілді.

Түйін сөздер: тарихи журналистика, патша үкіметінің газет-журналдары, баспасөздің 
отаршылдық сипаты, «Түркістан жинағы», қазақ даласын отарлау саясаты.

M.K. Zhakyp
Manash Kozybayev North Kazakhstan University, Kazakhstan, Petropavlovsk 

e-mail: mkzhakyp@ku.edu.kz

Modern analysis of historical records about kazakh people in journalism of royal Russia

It’s been over century since the question «Did the royal Russian government pursue a tough colo­
nial policy in Central Asia and Turkestan including the Kazakh steppes?» has been the matter of heated 
debate in the scientific literature.

Many articles about colonial policy of royal Russian in Central Asia including Turkestan region were 
published over the last decade. In particular, scientists from Kazakhstan, Kyrgyzstan, Uzbekistan, Russia, 
Japan, Italy, the United States, France, Germany, and the United Kingdom conducted joint investiga­
tions.

The scientists of Western Europe and the United States consider that Russian royal empire used the 
harsh methods of colonialism not only economically, but also spiritually and educationally.

Purpose of article – scientific assessment of tough colonial policy of royal Russian government 
in Central Asia and Turkestan region as well as Kazakh steppes on the basis of historical data from 
articles and essays in Russian newspapers and magazines published in the late XIX and early XX 
centuries.

Main lines and ideas includes the disproof of conclusions of some scientists who considers that «roy­
al government was not an exploiting government; primarily, the policy here was described by tolerance 
and not by economic exploiting (regions produce revenues for empire), there were strategic objectives; 
as Russia itself depended from the West; the empire was based on class consciousness  not on Russian 
consciousness, there were not considerable differences between Russian and Non-Russian people for 
Russia to include local people».

Research methods – critical analysis, comparison of historical sources, content analysis of data and 
information in articles and essays in newspapers and magazines and their assessment from nationwide 
belief.

Main conclusions, analysis and concept – we conduct research on studying the policy of coloniza­
tion of the Kazakh steppe as well as Turkestan region for forty years based on the historical sources, 
such as articles and essays published in newspapers and magazines of royal Russia at the end of the 
XIX – beginning of the ХХ centuries. We present scientific results which were not published earlier, the 
results based on the sources, historical data and information collected by us in the context of historical 
journalism.

Research value is that scientific assessment of the modern national idea of Kazakhstan was given to 
the colonial press published by the royal Russia.

Keywords: historical journalism, newspapers and magazines of the royal government, the colonial 
nature of the press, «Turkestan collection», the colonization policy of the Kazakh steppe.

Современный анализ исторических источников о казахском 
 народе в журналистике царской России

Прошло более века с тех пор, как вопрос «Проводило ли царское русское правительство 
жесткую колониальную политику в Средней Азии и Туркестанском крае, включая казахские 
степи?» стал предметом горячих дискуссий в научной литературе.

За последнее десятилетие опубликовано немало статей о колониальной политике царской 
России в Средней Азии, в том числе и в Туркестанском крае. В частности, совместные 
исследования провели ученые из Казахстана, Кыргызстана, Узбекистана, России, Японии, 
Италии, США, Франции, Германии и Великобритании.

Ученые Западной Европы и США считают, что русская царская империя использовала самые 
жестокие методы колониализма не только в экономическом, но и в духовном, и образовательном 
плане.

Цель статьи – научная оценка жестокой колониальной политики царского российского 
правительства в Средней Азии и Туркестанском крае, в том числе в казахских степях, на основе 
исторических данных из статей и очерков в русских газетах и журналах, опубликованных в конце 
XIX в. и начале ХХ вв.

Основные направления и идеи заключаются в опровержении выводов некоторых ученых, 
которые считают, что «царское правительство не было эксплуататорским правительством; 
политика здесь характеризовалась толерантностью, в первую очередь, не экономической 
эксплуатацией (регионы не приносили доходов империи), имелись стратегические цели; потому 
что сама Россия зависела от Запада; империя основывалась на классовом, а не на русском 
сознании, существенных различий между русскими и нерусскими не было, и Россия пыталась 
включить в свои ряды местное население».

Метод исследования – критический анализ, сопоставление исторических источников, 
данных и сведений в статьях и очерках в газетах и журналах, их оценка с общенациональной 
точки зрения.

Ключевые выводы, анализ и концепция – мы ведем исследования по изучению политики 
колонизации казахской степи, в том числе и Туркестанского края, на протяжении сорока лет на 
основе исторических источников, в их числе статьи и очерки, опубликованные в газетах и журналах 
царской России в конце XIX – начале ХХ века. На основе источников, исторических данных и 

информации, собранных нами в контексте исторической журналистики, мы представляем ранее 
не публиковавшиеся научные результаты.

Ценность исследования состоит в том, что колониальной прессе, изданной царскими 
российскими властями, дана научная оценка с точки зрения современной национальной идеи 
Казахстана.

Ключевые слова: историческая журналистика, газеты и журналы царского правительства, 
колониальный характер прессы, «Туркестанский сборник», политика колонизации казахской 
степи.

Кіріспе

Түркістан өлкесінің алғашқы генерал-гу
бернаторы Константин Петрович Кауфман (1818-
1882) 1868 жылы Түркістан және көршілес елдер 
туралы барлық баспасөз жарияланымдарын 
жинақтап, жүйелеу туралы бұйрық берді. Қазақ 
даласы патшалық Ресейге қосып алғанға дейін 
ресми түрде осынау ұлан-ғайыр ұлттық аймақ 
пен онда өмір сүрген қазақ халқы туралы газет-
журналдардағы сан алуан әдебиеттер жүйеленіп, 
талданбағанын және оны зерттеу мақсаты алға 
қойылмағанын байқаймыз.

К.П. Кауфман өзінің жоғарыда аталған бұй
рығын орындауды белгілі орыс библиограф
тарының бірі Владимир Измайлович Межовке 
(1831-1894) тапсырды. Бұл бірегей көп том
дықтың – «Жалпы Орталық Азияға және оның 
ішінде Түркістан өлкесіне қатысты очерктер мен 
мақалалардың Түркістан жинағының» (қысқар
тылған түрде «Түркістан жинағының») жалпы 
көлемі 594 томды құрайды. Түркістан өлкесі 
мен көршілес елдер туралы бір данада жасалған, 
теңдесі жоқ, бірегей библиографиялық жинақ 
Өзбекстан Республикасының астанасы Ташкент 
қаласындағы Әлішер Науаи атындағы Ұлттық 
кітапханада сақтаулы тұр.

Зерттеудің ғылыми бағыты: Әлеуметтік ғы
лымдар.

Материалдар мен әдістер

Зерттеу барысында қарастырылған «Түркіс
тан жинағына» топтастырылған, патшалық Ре
сей тұсындағы тарихи журналистикадағы қазақ 
халқының өмірі жайында ғылыми тұжырымдар 
жасауға мүмкіндік беретін деректік материал
дарды екі топқа бөліп, арнайы басып шығарыл
ған кітаптар және мерзімді басылымдар деп қа
растыруға болады.

Осы мақаланы жазу кезінде Орынбор ғылыми 
археологиялық комиссиясының материалдары, 
Сырдария облысының статистикасы бойынша 
материалдар жинағы, Орынбор ведомоствосына 

қарап тұрған қазақ даласы туралы Бас штаб 
офицерлері жинаған Ресейдің географиясы мен 
статистикасына арналған материалдар, Сырдария 
облысының құрамында болған Черняев және 
Әулиеата уездеріндегі Шу өзені аймағы мен 
Талас өзенінің төменгі ағысы қазақтарының жер 
пайдалануы туралы материалдар, Н.А. Маевтың 
редакциясымен жыл сайын жарық көріп тұрған 
Түркістан облысының статистикасына арналған 
материалдар, Батыс Сібір (Сібір Қазақ даласы) 
аймағына сипаттама, сондай-ақ мектептерге 
арнап шығарылған кітаптардың материалдары 
пайдаланылып, ғылыми сараптамалық талдау 
жүргізілді.

Бұған қоса Ресей патшасының арнайы тап
сырмасымен, отаршылдық саясаттың идеология
лық құралы ретінде тұрақты түрде шығарылып 
тұрған «Русские ведомости», «Туркестанские 
ведомости», «Новое время», «Вакт» (араб қар
пінде), «На рубеже», «Туркестанский курьер», 
«Журнал Министерства внутренних дел», «Тру
ды Оренбургской ученой археологической ко
миссии», «Северная пчела», «Военный сбор
ник», «Современник», «Пчёлка», «Всемирная 
иллюстрация», «Пчела», «Вестник Европы», 
«Известия Туркестанского отдела Император
ского Русского Географического общества», 
«Восточное обозрение», «Москвитянин», «Рус
ский инвалид» және тағы басқа да мерзімді ба
сылымдар – газет-журналдарда жарияланған 
мақала, очерктердегі тарихи деректер іріктеліп 
алынды.

Мақалада тарихи салыстырмалы әдіс қолда
нылды. Патшалық Ресей баспасөзіндегі әртүрлі 
жанрлардағы тарихи дереккөздердің мазмұнын 
ғылыми саралап, талдау ХІХ ғасырдың ортасында 
Түркістан өлкесінде жүргізілген отаршылдық 
саясатты шынайы түрде түсіндіруге мүмкіндік 
береді. Сондай-ақ тарихи орыс баспасөзінде 
жарық көрген мақалалар мен очерктердегі оқи
ғаларды түсіндіруде тарихи-сыни әдістерді қол
дану қазақ халқының өмір салтының өзгеруі 
туралы ғылыми тұжырым жасауға алғы шарт 
жасайды.

Әдебиеттерге шолу
2000-шы жылдардан бастап шетелдік автор

лардың ағылшын тілінде жазылған патшалық 
Ресейдің Орталық Азия елдерін, оның ішінде 
қазақ даласы мен Түркістан өлкесін отарлау 
саясатын ғылыми тұрғыдан талдауға арналған 
көптеген зерттеу еңбектері жарық көрді.

Біз бұл мақалада олардың кейбіреулеріне 
ғана тоқталамыз.

Ұлыбританиядағы Кембридж универси
тетінің Таяу Шығыс зерттеулеріне арналған 
«International Journal of Middle East Studies» 
халықаралық журналында жариялаған Түркіс
тандағы отаршылдық билік жүйесі туралы мақа
ласында Н.А. Абдурахимова ХІХ ғасырдың 
екінші жартысы мен ХХ ғасырдың басындағы 
Түркістан тарихы қоғамтанушылардың назарын 
бірнеше рет аударғанын атап көрсетеді.

Автор кеңестік зерттеушілердің көпшілігінде 
бұл тарих «Ресейге қосылудың өркениетті нәти
жесі» тұрғысынан қарастыру сипаты басым бол
ғанын, ал негізгі тарихнамалық бағыт төңке
рістер тарихын, жұмысшы табының, шаруалар
дың таптық толқуларын зерттеу болғанына на
зар аударады. Сондай тәсілдің салдарынан «пат
шалық отаршылдыққа қарамастан, орыс емес 
халықтардың Ресейге қосылуы өркениетті шын
дық болды» деген ресми бекітілген ұстанымды 
даулаған мәселелер жауапсыз қалғанын аталған 
автордың еңбегінен оқып, білуге болады (Ab-
durakhimova, N.A., 2002: 239-262).

Карлтон университетінің (Оттава, Канада) 
профессоры Джефф Сахадео 1892 жылы Таш
кентте орын алған тырысқақ толқуы кезінде 
этникалық, таптық және «өркениет» сипатын эпи
демия және империя тұрғысынан қарастырған.

Автор 1892 жылы Ресей мен Еуропа жолын
дағы Орта Азияны шарпыған тырысқақ індеті 
Ресейдің Түркістан губерниясының орталығы 
Ташкенттегі империяның көзқарасы мен тәжіри
бесін өзгертті деген тұжырым жасаған.

Джефф Сахадео бұл індет этникалық зорлық-
зомбылыққа әкелсе де, орыс отарлаушылары 
мен негізінен мұсылман жергілікті халықтың 
арасындағы өзара тәуелділікті әшкереледі деп 
санайды. Патша шенеуніктері мен орыс қоныс
танушылары 1892 жылғы маусымда ислам 
дініне негізделген жергілікті мәдениеттің қағи
даларын бұзатын тырысқақ шараларына қарсы 
наразылықты аяусыз басып тастады. Орталық 
Азия мен Ресей элитасы одан әрі зорлық-зом
былықтың алдын алу үшін ымыраға келуге ұм
тылды. Осы уақытта орыстар тырысқаққа қарсы 

ережелерге және тәртіпсіздіктер кезінде зорлық-
зомбылыққа қарсы болғаны үшін айыпталды. 
Роберт Кох бастаған жаңа медициналық жетіс
тіктерге негізделген тырысқаққа қарсы шаралар 
еуропалық «өркениеттің» артықшылығын көр
сетеді деген үміт жоғалып кетті. Патша әкімші
лері мен орыс элиталары ортаазиялықтар мен ке
дей орыстардың мінез-құлқынан олардың артта 
қалуының дәлелін көрді. Қала 1917 жылға дейін 
төтенше жағдайда қалды, ал әкімдер этникалық 
бағыттағы төңкерістік коалицияның қауіптілі
гіне сенімді болды (Sahadeo, J., 2005: 117-139).

Канадалық профессор Джефф Сахадео 1865-
1923 жылдар аралығындағы Ташкенттегі орыс 
отаршылдық қоғамына арнап кітап жазды.

Осынау мұқият жүргізілген урбанистикалық 
зерттеу жұмысында Ресей империясы мен ис
ламдық Орталық Азиядағы кеңес өкіметінің ал
ғашқы кезеңдеріндегі патша шенеуніктерінің, 
кеңестік бюрократтардың, төменгі таптағы 
орыс жұмысшылары мен әйелдерінің, сондай-ақ 
мұсылман дворяндары мен Орталық Азия сауда
герлерінің әртүрлі көзқарастары талданды.

Джефф Сахадеоның талдау еңбегінде саяси, 
әлеуметтік, мәдени және демографиялық өзге
рістердің осынау отаршыл қауымдастық сипа
ты 1865 жылғы патша жаулап алуынан боль
шевиктер билігі аймақты қатаң кеңестік билікке 
бағындырған 1923 жылға дейін қалай өзгергені 
көрсетілген. Ташкенттегі отаршылдық құры
лысты еуропалық контексте жан-жақты сурет
теумен бірге, Сахадеоның зерттеуі патша импе
риясының Ресейдің шеткі аймақтарына тигізген 
мәдени әсерін түсінуге мүмкіндік береді (Sa-
hadeo, J., 2007).

Оксфорд университетінің (Ұлыбритания) 
профессоры Александр Моррисон патшалық 
Ресей империясының Орталық Азия елдерінде 
жүргізген отаршылдық саясатына арналған көп
теген еңбектер жазды. Біз солардың екеуіне ғана 
тоқталғымыз келеді.

Ғалым Түркістан өлкесіне қоныс аударған 
орыс шаруаларының 1865–1917 жылдар аралы
ғындағы «өркениеттік қызметіне» арналған ма
қаласының кіріспесінде еуропалық отырықшы 
отаршылдықтың онша танымал емес үлгілерінің 
бірі – ХІХ ғасырдың соңы мен ХХ ғасырдың 
басындағы Орталық Азияның оңтүстігіне (Түр
кістан) еуропалық (негізінен орыс және украин) 
шаруаларының қоныстануы туралы мәселе қа
растырылған.

Автор шаруа қоныстарының құқықтық не
гіздері мен демографиялық әсерін, сондай-ақ 

оларды ұйымдастыру мен көтермелеудегі мемле
кеттің рөлін көрсетіп, шенеуніктердің мигрант
тарға қатынасы (көбінесе өте жағымсыз) және 
олардың жергілікті қазақ және қырғыз халқымен 
қарым-қатынасын зерттеген.

Мақалада Түркістандағы славян шаруала
рының қоныстануын түсінуге қандай да бір қа
тысы бар-жоғын анықтау мақсатында оларды 
басқа отырықшы қоғамдардағы, мысалы, Алжир 
және Оңтүстік Африка елдеріндегі «кедей ақ 
адамдар» сияқты салыстырмалы түрде зерттеу 
тәсілдері қолданылған.

Зерттеуші мұнда да көптеген байырғы халқы 
бар басқа еуропалық аймақтардағы секілді қо
ныстандыру саясатында ұқсастықтар бар деген 
қорытындыға келген. Бірақ нәсілдік идеология 
Ресей жағдайында діни бөлінулер мен мәдени 
артта қалушылықпен салыстырғанда әлдеқайда 
аз рөл атқарды. Бұл бірінші дүниежүзілік соғыс
қа дейінгі жылдарда қоныс аударушылар мен 
«жергілікті» халық арасындағы қарым-қаты
настардың айтарлықтай нашарлауын тоқтата 
алмады, бұл 1916 жылғы ауқымды көтеріліске 
әкелді (Morrison, A., 2015: 387-417).

Ұлыбритания профессоры Александр Мор
рисонның орыс әскери тарихына арналған мақа
ласында «Түркістандық қолбасшы» деп ата
латын алты қолбасшының қысқаша ұжымдық 
өмірбаяны, олардың әрқайсысының Орталық 
Азияны Ресейдің жаулап алуында және бақы
лауында маңызды рөл атқарғаны айтылған.

Автор бұл жорықтарды әдетте ХІХ ғасырдағы 
Ресей империясының әскери тарихында кішігірім 
әрекеттер ретінде қарастырады, бірақ олар кейін 
маңызды қоғам қайраткерлеріне айналған сол 
кезеңнің ең көрнекті үш генералының – Черняев, 
Скобелев және Куропаткиннің беделінде маңыз
ды қызмет атқарды деп есептейді. Мақалада 
мұның кездейсоқ емес, орыс әскери тарихнама
сындағы мұқият құрастырылған баяндаудың 
жемісі екендігі көрсетілген (Morrison, A., 2019: 
153-184).

Нәтижелер мен талқылау

«Түркістан жинағындағы» тарихи құнды де
ректердің бірі – Н. Веселовскийдің Хиуа хан
дығы туралы ежелгі дәуірден қазіргі уақытқа 
дейінгі тарихи-географиялық мәліметтер жөнін
дегі очеркі. Очеркте қазақтар «киргиз-кайсак» 
деп аталған және халқымыздың XV ғасырдағы 
тарихы сипатталған. Автор осы кезеңде бұрын
ғы Жошы ұлысында, Жошының ұлдары Ежен 

мен Шайбанның бұрынғы иеліктерінде екі 
одақ: бір жағынан өзбектердің, екінші жағы
нан қазақтардың одақтары құрылды деп жаза
ды. Осы одақтардың құрылуы туралы шығыс 
деректерінен тарихи анықтамалық деректерде 
автор өзбек тайпаларының, соның ішінде қазақ 
тайпаларының (жалайыр, қаңлы, маңғыт, қып
шақ, керейіт, найман, табын) тізімін келтіреді. 
Әбілқайырдың билігі, Шейбанидің шежіресі, 
оның Хорезмге жорығы (1486), Әмір Темір әуле
тінің жерін жаулап алуы, Хиуадағы (өзбек, оның 
ішінде қазақ) хандардың билігінің сипаттамасы 
берілген (Веселовский Н., 1877).

М. Галкиннің «Русские ведомости» басылы
мында жарық көрген еңбегі «Ресейдің Түркістан 
және Ташкент Қоқан қалаларына тарихи құқық
тары туралы қысқаша жазба» деп аталады.

Бұл жазбада қазақ хандарының астанасы бол
ған Түркістанның өзіне дейінгі Сырдарияның 
жағалауын иемденген қазақтар (XVII ғ. басы) 
туралы тарихи деректер ұсынылған. Сыр бойын
дағы кіші жүз бен орта жүзге кіретін көшпелі 
қазақтардың қоныстарына жақын орналасқан 
қарақалпақтардың Ресей бодандығына қабыл
дануы, оның ішінде Сырдарияның екі жаға
лауындағы қазақ жерлері Ішкі Орданың заңды 
мұрасы ретінде империя құрамына кіргенін, ол 
жерде хандардың тұрақты қоныстанғанын атап 
өтіп, Түркістан, Ташкент, Ақмешіт (Перовский 
форты) туралы мәліметтер берілген (Галкин М., 
1865).

«Туркестанские ведомости» газетінде жария
ланған Әбубәкір Диваевтың екі еңбегі ерекше 
назар аударуға лайық.

Оның алғышқысы парсы тілінен аударылған, 
құлдарды босатуға арналған құжаттар ретінде 
Сырдария облысының статистикасына арналған 
материалдар жинағына енгізілген. Нақты айт
қанда, алтынға айырбас ретінде парсы құлдарына 
бостандық берген екі құжат жарияланған. Құ
жаттар Орталық Азияда құл иеленушілік пен құл 
саудасы өркендеген дәуірде құрастырылған жә
не Ресей жаулап алғанға дейінгі кезеңдегі өлке 
тарихына қатысты құнды мәліметтер береді.

Екінші тарихи құжат – парсы тілінен ауда
рылған Әмір Темірдің Түркістандағы Әзірет 
Ясауи мешітіне берген жарғысы. Онда Әмір 
Темірдің Әзірет Ясауи мешітіне берген уақфта
рының тізімі келтірілген. Яғни табысты бөлу 
бойынша нұсқау, Темірдің мешітке жасаған бар
лық жақсылықтары мен қайырымдылықтары 
жазылған. Бұл аударманы Ә. Диваев 1898 жылы 
Түркістан археология әуесқойлары үйірмесі 

мүшелерінің жалпы жиналысында лекция ретін
де оқыған (Диваев А., 1892а), (Диваев А., 1901б).

«Новое время» басылымындағы келесі бір 
ақпаратта ХІХ ғасырдағы Қазалы өңіріндегі әр 
түрлі халықтардың (арийлер, моңғолдар, түркі
лер, орыстар) қандай жағдайда өзгергенін көр
сететін сол кезеңдердің қысқаша тарихи дерек
тері, Қазалы қаласының сипаттамасы берілген 
(Казалинская область, 1887).

М.И. Иваниннің еңбегінде Шыңғыс хан мен 
Темірлан тұсындағы моңғол-татарлардың (түр
кілердің) және Орталық Азия халықтарының 
соғыс өнері және жаугершілік жорықтары тура
лы деректер кездеседі. Шыңғыс хан мен Темір
ланның татарлар (түркілер) мен Орта Азия ха
лықтарын жаулап алулары кезіндегі әскери 
өнеріне (әскери заңдар мен мекемелер, жорықтар, 
әскерлердің құрамы мен ұйымдастырылуы, қа
ру-жарақ) толық сипаттама берілген.

Еңбектің екінші тарауы да ерекше қызығу
шылық тудырады: онда Орталық Азия халықта
рының Темірлан тұсындағы әскери өнері (1391 
жыл), көшпелі халықтардың жалпы және шағын 
соғысқа қабілеттілігі, қазақтардың шекара сы
зығы бойынан мал ұрлау (барымта) кезіндегі ай
ла-амалдары жайында айтылған (Иванин М.И., 
1875).

«Вакт» басылымының 1907 жылғы санында 
араб қаріптерімен жазылған Түркістан тарихы 
туралы мақала жарияланған (К истории Туркес
тана, 1907).

«Түркістан жинағында» Шыңғыс ханның 
жорықтарын түсіндіру үшін ХІІІ ғасыр басын
дағы Азия аймағының, Темірланның Алтын 
Ордаға жасаған 1391 жылғы жорығының, 1405 
жылы Қытайға барған жолын көрсетуге арналған 
карталар берілген (Карта «Азия в начале XIII 
века для объяснения походов Чингиз-хана», 
1875; Карта для объяснения похода Тамерлана..., 
1875; Карта Средней Азии, 1875).

«Түркістан жинағында» жарияланған құнды 
еңбектердің бірі «Ұлы Темірланның өмірі 
мен істері. 1403-1406 жылдары Самарқандағы 
Темір сарайына саяхат күнделігі» деп аталады.  
И.И. Срезневскийдің редакциясымен құрасты
рылған аудармасы мен жазбалары бар түпнұсқа 
мәтіннің авторы – испан саяхатшысы Руй Гон
салес де Клавихо.

Қолжазбаның авторы Руй Гонсалес де Кла
вихо – 1403-1406 жылдары моңғол (түркі) әмір
шісі Темірмен (Темірбекпен) кездесу үшін Са
марқанға арнайы жіберілген Кастилия патша
сы Генрих III-тің елшілігін басқарған испан 

дворяны. Еңбек Таяу және Орталық Азия ел
дерінің, сондай-ақ ХV ғасырдың басындағы 
Византияның жағдайын бейнелейтін бай дерек
тік материалдардан тұрады. Күнделіктің 213-
215, 217, 218 беттерінде шағатайлықтар, олар
дың қоныстық шатырлары, тамағы, көшпелі 
өмір салты, олар әдетте «патшаға» соғысқа жал
данып, «патшаның» аттарын күзететіні туралы 
деректер, ал 337-341 беттерінде Темірдің Тоқ
тамыспен, Едігемен соғысы туралы әңгіме ұсы
нылған (Клавихо Рюи Гонзалес, де, 1881).

Түркістан өлкесінің статистикасына арналған 
материалдар ретінде Түркістан статистика коми
тетінің жыл сайынғы басылымында жарияланған 
«Қазақ халқының 1732-1868 жылдардағы тари
хының очеркі» деп аталатын Н. Маевтың еңбе
гінде қазақ халқы тарихының 140 жылдық кезеңі 
қамтылған.

Автор қазақ даласындағы толқулар мен ереу
ілдерге басты назар аударып, олардың туын
дауына қазақтарды басқарудың сол кезеңдегі 
қате жүйесі, яғни жергілікті халықтың ерік-қа
лауы емес, сұлтан-билеушілердің Ресейге адал
дығы ең басты себеп болды деп жазған.

Ресей үкіметі қазақ даласындағы өзінің би
лігін орнатып, бекіте түсу мақсатында мынадай 
шаралар қабылдағанын атап көрсеткен:

1) Әбілқайыр ұрпақтарынан хандарды та
ғайындау;

2) қазақ даласында ханның қадір-қасиетінің 
жойылуы, соның салдарынан оның асқан дәр
менсіздікке ұшырауы, сұлтан-әмірші тағайындау 
арқылы қазақ даласының жекелеген бөліктерге 
бөлінуі;

3) қазақ даласына бекіністер салынуы;
4) Сырдария бойына қамалдар салынуы;
5) қазақ даласына орыс үлгісі бойынша аза

маттық басқарудың енгізілуі.
Еңбекте Жанқожа мен Есет Қөтібаровтың 

аты-жөндері айтылған (Маев Н., 1872: 413-426).
«Түркістан жинағындағы» В. Могутовтың 

«Елшілік атымен Ресейден Ұлы Татарстанға экс
педиция туралы сирек және есте қаларлық жаңа
лық» атты еңбегінде автор экспедиция бағытын 
көрсетпеген, алайда мәтінде Ұлы Татария деп 
автор қазақ даласының бір бөлігін де меңзеген 
деп болжауға мүмкіндік береді. Хиуа хандығын 
сипаттаумен қатар қазақтарға қатысты әртүрлі 
деректер бар (Могутов В., 1777: 63).

«Түркістан жинағында» Н. Павловтың 
бірнеше туындылары сақталған.

Автордың «Түркістан тарихы. Көрші елдер
дің қысқаша тарихи очеркіне байланысты» атты 

еңбегі «На рубеже» басылымында жарық көрген. 
Ресейдің Орта Азия хандықтарымен қарым-қа
тынасы туралы тарихи очеркте кіші жүз (1730 ж.) 
және орта жүз қазақтарының Ресей бодандығын 
қабылдауы туралы тарихи мәліметтер айтылған.

Әбілқайыр ханның бодандыққа кіргеннен 
кейін қабылдаған Ресей шекарасын қорғау, ке
руендерді қорғау, мал терісімен алым төлеу се
кілді міндеттерді орындауды ойламаған саяса
тына «өршіл, арамза саясат», «Әбілқайыр баш
құрттарды тонады» деп баға беріліп, ол «орта 
жүздің ханы Бараққа шабуылы кезінде қаза 
болды» деген дерек келтірілген. Сондай-ақ Нұ
ралы, Абылай және Сәмеке хандардың билігіне 
қысқаша сипаттама берілген.

Еңбекте орыстар мен қазақтар арасындағы 
қарым-қатынас (айырбас саудасы), барымта 
және тонау, орыс патшайымы ІІ Екатеринаның 
қазақтарға қатысты ұстанған саясаты, оның 
жарлықтары, ұлы жүз қазақтары және француз-
орыс армиясының Үндістанға жорығының жоба
сы жайында айтылған. Жұмыста қазақтардың 
шығу тегі туралы Левшин келтірген аңыздар 
берілген (Павлов Н., 1909).

«Туркестанский курьер» газетінің бірнеше 
сандарында Н. Павловтың патшалық Ресейдің 
қарамағына өткен Түркістан өлкесінің тарихы 
туралы жарық көрген еңбегі жарияланған.

Автор қазақтардың тарихын Левшин өз 
еңбектерінде пайдаланған қазақтардың шығу 
тегін түсіндіруге арналған аңыздар арқылы баян
дап шыққан. Қазақтардың орыстармен, қалмақ
тармен және башқұрттармен қарым-қатынасы, 
Ресейдің бодандығына өтуі, қазақтардың үш 
жүзге, ру-тайпаларға бөлінуі, қазақтар арасын
дағы жайылымға, ұрлық-қарлыққа, барымтаға 
байланысты өзара араздасу, бір-бірінен кек алу 
көріністері сөз болған.

Оңтүстік Түркістанға арнайы тарау арналған, 
оның ерте заманнан Темірланға дейінгі қыс
қаша тарихы берілген осы очеркте жеке тарихи 
кезеңдерді егжей-тегжейлі түсіндіретін сілте
мелер көптеп кездеседі, Левшиннің еңбектеріне 
сілтемелер жасалған (Павлов Н., 1908).

Н. Павловтың келесі очеркінде Әмір Темір, 
оның өмірі мен жаугершілік жорықтарының, 
Тұран-Иран-Үнді аймақтарына кеңінен таралған 
Шыңғыс хан мен Әмір Темірдің ұлы ұрпағы 
ретінде Бабыр сұлтанның қысқаша өмірбаяны 
жазылған (Павлов Н., 1909).

Жарық көрген очерктерінің бірін Н. Павлов 
Темүжін заманындағы Түркістан тарихына арна
ған. Онда ежелгі ру басшысы Есугей баһадүрдің 

ұрпағы хандыққа ұсынылуы, ханның өлімі және 
оның он үш жасар ұлы Темүжіннің әкесінен қал
ған билік үшін жаулармен күресі, Моңғолия, 
Татария, Қытай, Оңтүстік Түркістан, Ирандағы 
соғыстар, оған тиесілі жерлерді үш ұлына бөлуі, 
олардың бірі – Шағатайдың Ферғана, Соғды және 
Бактрияны иемденуі, Темүжін (Шыңғысхан) 
өлгеннен кейін моңғолдар билігінің әлсіреуі 
баяндалған (Павлов Н., 1908).

«Журнал Министерства внутренних дел» 
мерзімді басылымында жарық көрген С. Рус
совтың еңбегінде Хиуа туралы шалғай заманнан 
бүгінгі күнге дейінгі әртүрлі жаңалықтарды қосу 
арқылы 1733 жылы Самара көпесі Рукавкиннің 
Орынбордан Хиуаға саяхаты суреттелген. Жұ
мыс негізінен Хиуаға арналған, бірақ қазақ да
ласы арқылы өтетін жолдар туралы біршама 
мәліметтер бар, Әбілқайыр ханның, оның ұлы 
Нұралының билігі туралы тарихи деректер кез
деседі (Руссов С., 1839: 351-401).

«Туркестанские ведомости» газетінде жа
рық көрген С-ъ А. бүркеншік есімін пайда
ланған автордың еңбегінде парсы тілінен ауда
рылған «Тарихи-Муким-Ханы» қолжазбасында
ғы Шыңғыс ханның шығу тегі және оның жау
гершілік жорықтары жайында тарихи деректер 
келтірілген. Ашхабадта сақталған бұл шығармада 
Орталық Азияда билік құрған, Шыңғыс ханнан 
тараған Шайбан мен Аштарханның атақты екі 
әулетінің тарихы берілген. Автордың пікірінше, 
еңбекті XVIII ғасырдың бас кезінде Аштархан 
ұрпақтарының бірінің хатшысы жазған.

«Туркестанские ведомости» газетінде ұсы
нылған аударма қолжазбаның алғашқы тараула
рында даңқты қоралас тайпасының сүйікті қызы 
Алан-Құба, Оғыз хан тарихы (Шыңғыс ұрпақ
тарының шығу тегі туралы аңыз); Темүжіннің 
(Шыңғыс хан) дүниеге келуі, оның билігінің бас
талуы; жауынгерлік жорықтары (Шыңғыс хан
ның Мәуереннаһрға жорығы, осы өңірді жаулап 
алуы, Термезді, Балхты, Бадахшанды және басқа 
қалалар мен аймақтарды басып алып, тонауы), 
Шыңғыс ханның өсиеті және оның өлімі жайын
да тарихи деректер берілген (С-ъ А., 1907).

1913 жылы Ташкентте басылған М.Л. Юдин
нің Күнгей Каспий немесе Каспий сырты ай
мағының патшалық Ресей құрамына қосылу 
тарихына арналған «Түрікмен халқымен қарым-
қатынастың басталуы» атты еңбегі Орынбор 
ғылыми археологиялық комиссиясының мате
риалдары ретінде «Түркістан жинағына» енгі
зілген. Ресей мен түрікмендер арасындағы 
қарым-қатынастардың тарихына арналған бұл 

еңбекте қазақтар туралы, атап айтқанда, түрік
мендердің қазақтарға біршама тәуелді болғаны 
жайында мәліметтер бар. Оған кіші жүз қазақ
тарының сұлтаны, Әбілқайырдың немересі 
(1775 ж.) Пірәлі Нұралыұлының түрікмендердің 
билеуші ханы болғаны дәлел ретінде ұсынылған. 
Бұл еңбекте адай руының қазақтары туралы біраз 
мәліметтер келтірілген (Юдин М.Л., 1913: 57).

«Түркістан жинағында» Алтын Орданың, 
қазақ хандары мен сұлтандарының тарихы тура
лы құнды деректер жарық көрген.

Астрахань губерниясының қазақтары, Ішкі 
Қазақ Ордасындағы Жәңгір ханның штабы, 
көшпелі халықтың қоныстары, халық саны (50 
000 адамға дейін), мал шаруашылығы, рулар
ға бөліну және оларды сұлтандар мен қожалар
дың басқаруы, Орданың ең құрметті он екі мү
шесінің кеңесі, салықтарды жинау (зекет, со
ғым), Орданың орыстарға деген бейбіт қарым-
қатынасы сияқты тақырыптар айтылған (Внут
ренняя киргизская орда, 1842).

Бақтияр, абақ, ойсыл, дулат, шымыр, ботпай, 
т.б. қазақ рулары туралы мәліметтер жариялан
ған (Гейнс А.К., 1869: 243).

«Түркістан жинағындағы» Ішкі немесе Бө
кей Қазақ Ордасы туралы тарихи деректерден 
қазақтардың Кіші Ордадан Еділ мен Жайық ара
сындағы далаға көшу себептері, Ішкі Орданың 
ханы Бөкей, 1828 жылға дейінгі өтпелі кезеңдер 
мен жаугершілік, Шығай сұлтан, Жәңгір хан, 
Орданы басқару жөніндегі уақытша кеңес мә
селелерін таба аламыз.

Бұған қоса Исатай Тайманов көтерілісі, Ор
даның географиялық-статистикалық сипаты: 
шекарасы, жер көлемі, климаты, таулары, сула- 
ры, көлдері, ормандары, мал шаруашылығына 
қолайлы жерлері, табиғи мекендері, Нарын құ
мының солтүстік-шығыс шекарасына жақын ор
наласқан Жасқұстағы хан ордасы, ондағы тұр
ғындардың саны, олардың кәсіптері, алып жатқан 
орындары, Ордадағы жерге қоныстану, шаңырақ 
немесе түтін саны, ауқатты және кедей адамдар 
қатары, кәсіптері: мал шаруашылығы, сауда, 
жәрмеңке, Орданы басқару: дін қызметкерлері, 
олардың білімі және құрамы, азаматтық басқару: 
Орданың рулар мен тармақтарға бөлінуі, Орда
ның лауазымды тұлғалары және олардың мін
деттері, ханның құқықтары мен билігі, оның 
қазақтарды жазалауы, халықтың саулығы мен 
әл-ауқатын сақтау құралдары, Ордадан түсетін 
салықтар, Ішкі Орданы басқару жөніндегі уа
қытша кеңес, оның құқықтары мен міндеттері, 
іс-қимылдар мен әрекеттер, шығындар, кірісті 

жинақтап үнемдеу, Орданың әскери күзеттері: 
қоршау шептері, штабтағы күзетшілер, Бөкей 
Ордасы қазақтарының тұрмыс-тіршілігі, әдет-
ғұрыптары мен кейбір салт-дәстүрлері: көшпелі
лік, қыстау, азық-түлік, көшіп-қону, киім-кешек, 
қажеттіліктер, сән-салтанат, рухани жағдайы, ді
ні, шаңырақ көтеру дәстүрлері, ойын-сауық, той-
думан, аңшылық, кәсіптері, бақсылық, ақындар 
жайында баяндалған мақаланың соңында Ішкі 
Бөкей қазақ ордасының сұлтандары мен қожа
ларының тізімі берілген (Евреинов А., 1886: 49-96).

Бұрынғы хандардың ататектері туралы де
ректер де назар аудартады (Из отечества преж
них ханов, 1907).

Ішкі Қазақ Ордасы ханының сарайы туралы 
еңбекте Қазақ ордасын басқару орталығы қыз
метін атқаратын елді мекенді құру, сондай-ақ 
отырықшы өмірге қадам жасау мақсатында Жәң
гір хан сарайын салу тарихы, хан сарайының 
кеңеюі: қазақтарды және басқа халықтарды 
қызықтыру үшін жәрмеңкелер ұйымдастыру, 
хан ордасында сауда мен кірпіш өндірісін 
дамыту, хан ордасының негізгі халқын құрайтын 
қазақтар мен татарлар туралы деректер бар  
(Киттары М.Я., 1885).

Орынбор ведомоствосына қарасты қазақ 
даласы туралы Бас штабтың офицерлері жинаған 
Ресейдің географиясы мен статистикасына ар
налған материалдардың авторы Орынбор ве
домствасының қазақ даласына барынша жан-
жақты сипаттама берген. Атап айтқанда, қазақ
тардың шығу тегі туралы тарихи анықтама (жеті 
аңыз), XVII ғасырдан басталған хандар билігі 
(хан Тәуке, Әбілқайыр, Сәмеке, Ералы, Абы
лай сұлтан, Айшуақ, Жантөре, Нұралы, Қаратай 
сұлтан және басқалар), қазақтардың ру-тайпа
лар мен ататектерге бөлінуі, Тәуке ханның жерді 
қоныстану тәртібін бекітуі, шығыстағы жоңғар 
Қалдан Серен билігімен, қалмақтармен, баш
құрттармен араздық, соңғы хан Шерғазы (1730-
1812) тағайындалғанға дейін қазақтардың Ресей 
бодандығын қабылдауы, қазақтар мен орыс 
билігі арасындағы қарым-қатынастар (Орынбор), 
қазақ даласында алғашқы орыс бекіністерінің 
салынуы (1812-1863), оның округтер мен бо
лыстарға бөлінуі (1823), қоқандықтармен соғыс 
қимылдары жазылған.

Жұмыстың екінші бөлімі қазақ даласының 
географиялық сипаттамасына арналған: геогра
фиялық орны, шекарасы, жер бетінің физикалық 
қасиеттері (геологиялық, орографиялық және 
гидрографиялық очерктер), климаты, өсімдікте
рі, жануарлары, пайдалы қазбалары (көмір, темір 

рудасы, мыс кені, ашудас, жылтыр қорғасын, 
мұнай, әк), байланыс: жер, су, пошта жолдары, 
көшпелі қазақ руларының қоныс мекендерінің 
кестелері, халық саны, егістік (тәлімдік және 
суармалы) жерлер жайында, дақылдардың мөл
шері мен астықты сақтау тәсілі туралы сандық 
мәліметтер берілген, ауыл шаруашылығының 
жағдайы (1860-62 кестеде) сөз болған.

Сонымен бірге шабындық, бау-бақша, көкө
ніс өсіру, мал шаруашылығы (кестелер қоса 
берілген), ішкі сауда (суреттер мен кестелер
мен), сыртқы және тасымал сауда, негізгі сауда 
нүктелері мен бағыттары (кестелер қоса беріл
ген), білім алу мәселесі, қазақтардың қоғамдық 
және жеке өмірі (киім-кешек, тамақ, баспана, 
ыдыс-аяқ, қару-жарақ сипаттамасы), салт-дәс
түрлері мен әдет-ғұрыптары (туу, некеге тұру, 
жерлеу, мереке-мейрамдар, бала тәрбиесі), ба
рымта секілді мәселелер талқыға салынған.

Орал даласының екі бөлікке бөлінуі: сол
түстік-батыс (Орынбор қазақтарын басқару 
әкімшілігі) және Сырдария қазақтарын басқару 
әкімшілігі, алымдар мен салықтар, Қарабұтақ, 
№ 1 және 2 (Перовский), Александровскийдегі 
орыс бекіністері, Орал, Орынбор, Жүлек, Ембі 
бекетіндегі бекіністер, тарихи ғимараттардың 
үйінділері, сәулет ескерткіштері, олар туралы 
аңыздар айтылған.

Жұмыста автор пайдаланған дереккөздердің 
тізімі келтірілген. Мұрағат материалдарына: об
лыстық басқармалардың, генерал-губернатор
лықтың, Орынбор өлкесі мен Орынбор кеден 
округі әскерлері штабының мәліметтеріне сілте
мелер жасалған. 10-кестеде қазақ даласы арқылы 
Орталық Азияға әкелген және әкеткен тауарлар 
туралы мәліметтер көрсетілген (Мейер Л., 1865: 
284).

«Түркістан жинағындағы» тарихи баспасөзде 
қазақ хандарының шежіресі, Әбілқайырдың үйі 
(кестелер), Орынбор ведомоствосына қарасты 
қазақ даласы туралы Бас штаб офицерлері жи
наған Ресейдің географиясы мен статистикасына 
арналған материалдар да бар (Мейер А., 1865).

М. Михайлов «Қазақтар» атты еңбегінде 
қазақтардың рулары мен тайпалық бөліністеріне 
жан-жақты тоқталып, халқымыздың діні, әдет-
ғұрыптары, тұрмыс-тіршілігі, кәсібі, адамгерші
лік және ақыл-ой тәрбиесі туралы әңгімелейді 
(Михайлов М., 1868).

1852 жылы патшалық Ресейдің астанасы 
Санкт-Петербордағы Ішкі істер министрлігінің 
баспаханасында Павел Небольсиннің «Очерки 
Волжского Низовья» атты еңбегі жарық көрді. 

Осы кітаптың 148-171 беттерінде Ішкі (Бөкей) ор
дасының қазақтарына тарихи сипаттама берілген.

«Пчёлка» басылымында «Төменгі Еділ 
бойындағы очерктердің» авторы Неболсиннің 
қазақ халқының шығу тегіне қатысты деректеріне 
қарсылық білдіріліп, автор осы мәселе бойынша 
өз пікірін білдірген. Бұл мақала «Түркістан 
жинағының» 1880 жылғы топтамасына енгізілген 
(N.N., 1880:179-181).

«Всемирная иллюстрация» басылымындағы 
қазақ даласы және оның тұрғындары туралы 
мақалада қазақтар туралы тарихи-этнографиялық 
материал берілген. Қазақ халқының шығу тегі, 
Орда мен жүзге бөлінуі туралы аңыз айтылған, 
қазақтардың әдет-ғұрыптары, думан-тойлары, 
әдет-ғұрыптары жайында тарихи деректерге не
гізделген мақала көркем суреттермен қамтама
сыз етілген (Нисченков А., 1869).

1872 жылы мектептерге арнап Сібір және 
Орынбор қазақтары туралы кітап жарық көр
ген. «Түркістан жинағының» 1873 жылғы топта
масына енгізілген бұл кітапта қазақтардың шығу 
тегі туралы аңыздар бойынша тарихи деректер 
келтірілген. Қазақ халқының үш Ордаға (жүзге) 
және руға бөліну ерекшеліктеріне тоқталған автор 
қазақтарды «бейбіт тұрғындарға жаугершілік 
жорықтар жасайтын жабайылар» деп көрсетіп, 
Сібір мен Орынбор өлкесінің шептерін құтқару 
үшін бірте-бірте Сібір (1715) және Орынбор 
(1735) бекіністерін құру, қазақ даласында ты
ныштық орнату үшін орыс бекіністерін салу 
ұсынылған. Оған қоса Кіші және Орта Ордалар
дың (жүздердің) Ресей бодандығына кіруі (1732), 
қазақ даласының үш облысқа: Торғай, Ақмола 
және Жетісу облыстарына, олардың уездерге, 
болыстар мен ауылдарға бөлінуі, билікке сұлтан
дарды, болыстық губернаторларды және ауыл 
старшиналарын тағайындау, Үстіртте көшпелі 
өмір сүріп, Хиуа билігін мойындаған Ресей бо
дандығындағы қазақтардың саны туралы дерек
тер келтірілген.

Қазақтардың әдет-ғұрыптары мен салт-дәс
түрлеріне толық сипаттама беріліп, олардың 
көрегендігі, зерделілігі мен сырлы мінезінің 
салмақтылығы, Орынбор даласының батыс 
бөлігіндегі егіншілікпен айналысатын қазақтар
дың еңбекқорлығы атап көрсетілген. Отырықшы 
қазақтардың жерге қоныстануы, Ресейдің Хиуа, 
Бұхара, Қоқан және қазақтарымен дала арқылы 
сауда жасауы олардың адамгершілік қасиетін 
жұмсарта түседі деген тұжырым жасалған.

Қазақтардың баспанасы (киіз үйлер), киім 
үлгілері, тұтынатын тағамдарына, ұлттық ойын

дарына (бәйге, т.б.), көшіп-қонуына ерекше 
мән беріліп, жаңа жыл (наурыз) және көктем 
мерекесі (құрбан айт), үйлену, бала тәрбиесі, 
жерлеу рәсімдері, мал бағу кәсібі, шаруашылық 
қызметі: киіз жасау, киім-кешек, аяқ киім тігу, 
өрмек тоқу, балаларына татар мектептерінде бі
лім беру, ұлдарға молдалардың құран үйретуі 
секілді ерекшеліктерімен таныстырған (Области 
Сибирских и Оренбургских киргизов, 1872: 60).

«Пчела» басылымының 1876 жылғы санында 
қазақ даласы мен Құлжа туралы очерк жарық 
көрген. Очеркте қазақ даласы, оны Ордалар 
(жүздер) мен руларға, атап айтқанда, Ұлы Ор
даның (ұлы жүздің) 4 руға бөлінуі: 1) қазіргі 
Қоқан хандығының құрамындағы қыпшақтар,  
2) қазіргі Бұхара, 3) Дулат, қазіргі Хиуа тайпасы, 
4) Сырдария жағалауын мекендеген ру-тайпалар, 
Орта және Кіші ордалардың (жүздердің) Ресей 
бодандығына өтуі, қазақтардың әдет-ғұрыптары 
мен салт-дәстүрлері, неке қию рәсімі және ұлт
тық ойындары (бәйге) сипатталған. Автор қазақ 
даласын суреттеумен қатар Құлжа, дүнгендер, 
тараншылар туралы біраз мәліметтер берген 
(Очерк Киргизских степей и Кульджи, 1876).

Әулиеата және Черняев уездеріндегі Шу өзені 
мен Талас өзенінің төменгі ағысын мекендеген 
қазақтардың шежіресі Сырдария облысының 
Черняев және Әулиеата аудандарындағы Шу 
өзені аймағы мен Талас өзенінің төменгі ағы
сындағы қазақтардың жер пайдалануы бойынша 
материалдар түрінде ұсынылған. Шежіре 1913 
жылы Әулиеата және Черняев уездерінің қазақ
тары арасында жүргізілген сұрақтарға жауап 
алу арқылы құрастырған. Қазақтар шежіресінің 
үлкен кестесі берілген, оған ауылдарды, болыс
тарды және уездерді көрсете отырып, Үлкен, 
Орта және Кіші Ордалар (жүздер) ру-тайпала
рының аттары жазылған.

Сырдария облысына қарасты Әулиеата, 
Черняев аудандарындағы 290 қазақ руы тізімге 
алынған. Негізгі кестені пайдалану үшін рулар
дың қоныстану мекендерін білдіретін көмек
ші кестелері және қазақтардың шежіре әліпбиі 
берілген (Родословная киргиз-казаков, живущих 
в районе р. Чу и низовьев р. Таласа Аулиеатинс
кого и Черняевского уездов, 1915: 1-8).

«Түркістан жинағында» Қазақ хандары шежі
ресінің кестесімен бірге Батыс Сібірге, Сібір-
Қазақ даласына сипаттама беріліп, Әбілқайыр 
үйінің шежіресі келтірілген (Родословная табли
ца киргизских ханов, 1867).

«Орталық Азия мәдениеті және Шығыстағы 
саясатымыз» атты мақалада орыс патшалығы 

билеген Түркістан туралы саяхат жазбалары, І 
Петрдің қазақтарға көзқарасы, патшайым Анна 
Иоанновнаның Әбілқайырмен келісімге келуі 
(1734), Әбілқайырдың билік құруы және оның 
Ресей бодандығына кіруі, ІІ Екатеринаның қа
зақтарға қатысты жарлықтары, Кенесары Қасы
мовтың патшалық Ресейдің отаршылдық саяса
тына қарсы шығуы, қазақ даласында тұрғызыл
ған орыс бекіністері тақырыптары талқыға са
лынған.

Жұмыстың екінші бөлімі қазақтарды сипат
тауға арналған: олардың шығу тегі, Үлкен, Кіші 
және Орта Ордалардағы (жүздердегі) қазақтар
дың саны, олардың Сырдария өзенінің жаға
сында жер өңдеу кәсібімен шұғылдануы, қазақ
тың бейнесі мен мінезі, оның киімдері, қазақтың 
мейрамдары, баспанасы, отау құру тойлары 
сипатталған (Россель Ю., 1878: 578-610).

Ферғана облысының шығыс бөлігінде тұ
ратын кейбір ру-тайпалардың санағын жүргізу 
нәтижесіне арналған Императорлық Орыс гео
графиялық қоғамының Түркістан бөлімі мате
риалдарында қазақ руларының отыз оғұл (ал
шын, бершін, маңғыт); ішкілік (кесек, тейіт, 
найман, қазақ-қыпшақ, шобалыш) секілді негізгі 
атаулары 1898 жылы құрастырылған кестеге қоса 
ру аттары, жазғы-қысқы қоныс аударған жер
лері, болыс пен уездің аты берілген. (Ситняков
ский Н., 1900:92-110).

«Восточное обозрение» басылымының 1882 
жылғы санында «Көшім кім болған?» атты ма
қала жарияланған. Автор Көшімнің шығу тегі 
туралы мәселені шешуге тырысқан. Ол Көшімді 
Сібірді билеген ханзадалар әулетін құлатқан қа
зақ деп есептейтін аңыздарды келтірген. Автор 
«Көшім кім болды? Оны қазақ деп санауға бола 
ма?» деген сұрақтардың жұмбағын шешуді оқыр
манның өзіне қалдырған (Словцов И., 1882).

«Москвитянин» басылымында жарық көрген 
«Дешті Қыпшақ пен Ішкі Қазақ Ордасының із
дері» атты мақалада орыс патшалығынан қазақ 
ордасына дейінгі аумаққа шолу жасалған. Ішкі 
Орданың шығу тегі, Жәңгір хан және оның са
райы, Орданы басқару, қазақтардың тұрмыс-тір
шілігі, діні, салт-дәстүрі, жыл санауы, қазақтар 
мен қырғыздардың аты-жөндеріндегі ұқсастықтар 
туралы айтылған (Терещенко А., 1873: 397-431).

Мектептерге арналған оқулық ретінде «Түр
кістан өлкесі» деген кітап басып шығарылған. 
Кітапта Түркістан – қазақ хандарының астанасы 
деп жазылған. Әбілқайыр билігі (1730), Кіші жә
не Орта Ордалардың (жүздердің) Ресей бодан
дығын мойындауы (1734), Ресейдің әскери шека

ралары, ІІ Екатеринаның Орынборда қазақтар 
үшін арнайы басқарма мен шекаралық сот құру 
туралы жарлықтары, мешіттер, мектептер мен 
керуен сарайлар салуға қомақты қаражат бөлін
гені баяндалған.

Еңбекте хиуалықтардың қазақтар ісіне ара
ласуы, тәуелсіз қазақтар мен Ресейдің қол астын
дағы қазақтар арасындағы өзара алауыздық, 
Хиуа мен Ресейдің қарым-қатынасы, 1835 жылы 
Перовскийдің Хиуаға қарсы әскери жорығы, 
1867 жылы Түркістан округінің құрылуы, оның 
Ташкент қаласында орталығы орналасқан Сыр
дария облысына және орталығы Верный қала
сында болған Жетісу облысына бөлінуі, Түркіс
тан өлкесінің генерал-губернаторы К.П. Кауф
манның 1868 жылы Қоқан ханымен бейбіт келі
сім жасауы, Түркістан қаласының толық сипат
тамасы (көшелер, ғимараттар, тұрғын үйлер, 
т.б.), Ұратөбе, Самарқан бекіністері туралы 
мәліметтер бар (Туркестанский край, 1872: 76).

«Русский инвалид» басылымында Кенесары 
және Сыздық сұлтандардың қысқаша өмірбаян
дары мен олардың қызметі туралы деректер 
жарық көрген (У. Султаны Кенесары и Садык, 
1889).

Хан Әбілқайырдың Ресей бодандығына ант 
беруі, оның Сырдария өзенінің сағасына қа
ла тұрғызу туралы өтініші, Орынбор драгун 
полкінің лейтенанты Д. Гладышев пен геоде
зист Муравинді болашақ қаланы салу орында
рын зерттеу үшін қазақ даласына жіберу, Әбіл
қайырдың қонысы, қазақтардың киімі, мал ша
руашылығы туралы қысқаша мәліметтер туралы 
жазған автор Д. Гладышев пен Муравиннің 
Орск бекінісінен Сырдарияның сағасы арқылы 
Ханка қаласына дейін және одан кері қарай 
жүріп өткен жолы (1741 ж.), Арал теңізі жаға
лауының сұлбасы мен сызбасы, Амударияның 
төменгі ағысын алып жатқан халықтар туралы 
айғақтарын келтірген (Ханыков Я.В., 1851: 85).

Орта кезең халықтары, атап айтқанда, ежелгі 
қазақтар мен ұйғырлар туралы тарихи очеркте 
екі кесте ұсынылған: құрамында қазақтар 
кездесетін өзбектердің 92 руының есебі, олардың 
тұрғылықты жерлері көрсетілген (Хорошхин А., 
1874: 303-330).

«Түркістан жинағына» топтастырылған фран
цуз тіліндегі еңбектегі Орта Азия халықтары ту
ралы жазбалардың бір бөлімі Қазақ Ордаларын 
сипаттауға арналған, хан Абылайдың басқаруы, 
қазақтардың шаруашылық жағдайы жайында 
тарихи деректер бар (Recuell de documents sur 
l′Asie Centrale, 1881).

Қорытынды

Біздің мақаламызда негізге алынған «Түркіс
тан жинағына» енгізілген мерзімді басылымдар
дағы тарихи мәліметтерге талдау жасау арқылы 
патшалық Ресейдің отаршылдық саясаты қазақ 
даласында бірнеше бағытта өте қатаң түрде 
жүргізілгеніне көз жеткіземіз.

Бірінші бағыт – қазақ даласын жаулап алу. 
Алғашқы әскери жаугершілік іс-қимылдар XVI-
II ғасырдың басында Петр I тұсында болды. 
Қазақтарды империяның құрамына күштеп 
кіргізу әрекеттері ұзақ уақыт бойы, XVIII ғасыр
дың бірінші жартысынан ХІХ ғасырдың екінші 
жартысына дейін тоқтаусыз жүргізілді. Бастап
қыда Ресей билігі мұны келісімдер түрінде іске 
асыруға тырысқанымен, кейін бірте-бірте толық 
бағындыру мақсатындағы іскери жаулап алуға 
ұласты. Соның салдарынан қазақ даласында на
разылық өршіп, қарсылық туды, ал Ресей билігі 
өзінің қол астына кіргізген халықтарды ұстап 
тұру үшін күш қолдануға кірісті.

Екінші бағыт – күшпен жаулап алынған қа
зақ даласына, оның ішінде Түркістан өлкесіне 
ерекше мәртебе беру арқылы басқарудың қатаң 
тәсілдері енгізілді. Түркістан өлкесі импе
рияның құрамына кірген соң, ерекше құқықтық 
мәртебесіне иеленді. Түркістан өлкесі азаматтық 
басқарумен айналысатын Ішкі істер министр
лігіне (қазіргі полициямен шатастырмау керек) 
емес, Әскери министрлікке бағынды. Яғни бар
лық жергілікті басқарушылардың әскери шенде
рі болды. Ал жергілікті жерлерде тұрақты түрде 
төтенше жағдай жүйесі сақталып, ол «әскери-
халықтық» деп аталды.

Үшінші бағыт – жергілікті халықтық құ
қықтары барынша шектелді. Қазақ даласы мен 
Түркістан өлкесін күштеп жаулап алған соң 
патшалық Ресей үкіметі қазақтарды «түземдік
тер», «орыс емес халықтар», «басқа шет халық
тар» деп атап, ресми құжаттар мен газет-жур
налдардағы мақала, очерктерінде де солай кем
сітіп, төмендетіп жазды. Тиісінше өздерінің та
рихи атақоныстарында «түземдіктерге» айналып 
шыға келген қазақтар мен басқа да түркі тектес 
халықтардың ешқандай да құқықтары болған 
жоқ, олар барлық жері мен мал-мүлкінен айы
рылды.

Төртінші бағыт – экономикалық қанау ба
рынша қатаң түрде жүргізілді. Ресей империясы 
әскери шығындарға көп ақша жұмсады. Патша 
қазынасындағы мұндай қаражат тапшылығы 
бірте-бірте азайып, 1910 жылы кірістер көбейіп, 

Түркістан өлкесі ресми түрде пайда таба бастады. 
Бұл ресейлік тоқыма өнеркәсібінде сұранысқа 
ие болған және оның барлық қажеттіліктерінің 
жартысын қамтамасыз еткен мақта шаруашылы
ғының дамуына байланысты болды. Жергілікті 
халыққа салынған салықтың мөлшері көбейіп, 
қазақтар барынша кедейлене түсті. Сонымен қа
тар, мақта шаруашылығының дамуы Түркістан
ның Ресейден астық жеткізуіне тәуелді болуына 
апарып соқты. Мақта дақылдарын өндірудің өсуі 
салдарынан Түркістанда дәнді дақылдар азайды. 
Бұл 1916-1919 жылдары ашаршылыққа ұшы
ратып, жергілікті халық арасында өлім-жітімді 
көбейтті.

Бесінші бағыт – қазақтардың жерін тартып 
алып, олардың орнына патшалық Ресейдің ішкі 
аймақтарынан көшіріп әкелінген қоныс аудару
шыларды күштеп орналастыру саясаты белсенді 
жүргізілді.

Мұның барлығы қазақтар мен басқа да түркі 
тектес халықтарды өздеріне қарсы жүргізілген 
империялық отаршылдық саясатқа қарсы күре
суге мәжбүр етті.

Қорыта айтқанда, патшалық Ресейдің қазақ 
даласы мен Түркістан өлкесінде жүзеге асырған 
отаршылдық саясатын сол кезеңдерде жарық көріп 
тұрған газет-журналдар мен кітаптардағы тарихи 
деректер арқылы зерттеу жұмыстары қазіргі 
заманғы қоғамдық сананы рухани жаңғырту 
тұрғысынан алдағы уақытта да жүргізіле беруі тиіс. 
Сонда ғана жас ұрпақтың бойында отансүйгіштік 
қасиеттерді қалыптастыра аламыз.

Қаржыландыру туралы ақпарат.
Мақаланың жариялануы авторға «Манаш 

Қозыбаев атындағы Солтүстік Қазақстан уни
верситеті» коммерциялық емес акционерлік қо
ғамының «Оқытушы-зерттеуші» біліктілігін бе
ру арқылы қаржыландырылған.

